
НАЦРТ 

Врз основа на член 22, став 3 од Законот за локалната самоуправа („Сл. весник на РМ“ 
бр.5/02) и член 45, став 3 од Статутот на Општина Велес („Сл. гласник на Општина Велес 
бр. 12/06, 03/09 и 18/10),  

Советот на Општина Велес на седницата одржана на ___10. 2014 година донесе 

П Р О Г Р А М А 

за активностите на Општина Велес во областа на  
развојот на информатичката технологија (ИТ) во 2015 година 

 

Развојни приоритети и цели 

Програмата за активностите на Општина Велес во областа на развојот на 
информатичката технологија (ИТ), во текот на 2014 година ќе бидат генерално насочени кон 
остварување на целите дефинирани во рамки на Стратегијата за информатички и 
комуникациски технологии, односно планираните проекти и акцискиот план, како нејзин 
составен дел. 

Стратешките цели се дефинирани во неколку приоритетни области, од кои најважни се:  

 намалување на трошоците во работењето; 

 подобрување на квалитетот на услугите. 

Главните цели кои треба да придонесат за остварување на стратешките се поделение во 
неколку сегменти: 

1. континуирано одржување на целокупната оперативност на информатичко -  
комуникацискиот систем на општината; 

2. постојано модернизирање на хардверската инфраструктура и примена на современи 
алатки за подобрување на тековното работење; 

3. креирање на еднонасочки и двонасочни услуги за граѓаните базирани на примена на 
светските стандарди во оваа област. 

 

Проектни активности 

Проектните активности се во согласност со законските норми и прописи, националните 
ИКТ стратегии и локалните развојни стратегии. Во реализацијата на проектните активности 
искористено е стекнатото искуство на општината во областа на ИКТ. Дел од проектите, 
дефинирани во акцискиот план кој е дел од Стратегијата за ИКТ, вклучуваат: 

 

Р.бр. Проект 
Предвидени 

средства (мкд) 
1. Купување на информартичка опрема – хардвер 850.000 

2. 

Надградба и развој на нови услуги и 
функционалности на платформата за 
електронски услуги вклучувајќи систем за 
управување со корисници и следење на 
предмети – 2 дел   

1.280.000 

3. 
Усогласување со процедурата за 
интероперабилност 

1.100.000 

4. 
Трошоци за одржување на апликации од трети 
лица и хостирање (mkhost / marnet / edusoft / 
mbs / euronetcom / neocom…) 

360.000 

5. Набавка на софтвер и лиценци 1.250.000 

6. 
Тековно одржување на хардвер, софтвер и 
мрежна инфраструктура 

720.000 

7. 
Поддршка на активностите поврзани со 
стандардот ISO/IEC 27001 

200.000 

8. 

Развој на нови функционалности на 
интегрирано решение за работа на Советот на 
Општина Велес и електронско одвивање на 
седниците на совет 

600.000 

ВКУПНО: 6.360.000 
 
Финансирање 

Предвидените проектни активности во рамки на оваа Програма во вкупна вредност од 
6.360.000 ден. ќе бидат финансирани од средствата на Буџетот на Општина Велес за 2015 
година. 

Распоредување на буџетските средства 

Активностите од оваа Програма се финансираат од Буџетот на општината. 

Завршни одредби 

Комисијата за финансирање, Буџет и локален економски развој, следи реализирањето 
на предвидените активности во рамки на оваа Програма, покренува иницијативи, дава 
мислења и поднесува предлози во врска со остварувањето на нејзините цели. 

Оваа Програма влегува во сила осмиот ден од денот на објавувањето во „Службен 
гласник на Општина Велес“. 

 

Председател 
на Совет на Општина Велес 

Александар Колев с.р. 

ОБРАЗЛОЖЕНИЕ 

 

Активностите предложени во рамки на оваа програма обезбедуваат завршување на 
проектите опфатени со Акцискиот план во Стратегијата за ИКТ на Општина Велес. 

Во делот на тековните редовни активности планирана е редовна набавка на нова и 
замена на застарената хардверска опрема (сервери, компјутери, печатари, активна и 
пасивна мрежна опрема...), нејзино редовно одржување и сервисирање, одржување и 
надградба на апликациите, подобрување на постапките и процедурите поврзани со 
безбедноста на информациите согласно сертификатот за управување со безбедност на 
информации ISO 27001 и дополнување на моделот на лиценцирање. 

Посебно се важни проектите поврзани со надградбата и развојот на услугите, 
интероперабилноста и осовременувањето на работата на Советот. 

Во изминатиот четиригодишен период, во рамки на проектот за електронски услуги, 
мапирани се 20-ина процеси од клучно значење за работата на  Советот, Градоначалникот и 
администрацијата, како основа за имплементација на платформите за управување со 
корисници и системот за управување со документи. Инетгрирани се и надградени системите 
за финансиски менаџмент, јавни набавки и системот за управување со корисници и 
предмети, а во тек е надградбата на системот со модул за управување со процесот на 
легализација на бесправно изградените објекти. Овозможено е целосно електронско 
следење на реализацијата на годишните програми, договорите, јавните набавки во 
единствена околина, како низа на други модули поврзана со тековното работење. Дел од 
овие модули се изработени од надворешни соработници, а поголемиот дел се развиени и 
имплементирани од одделението за ИТ во соработка со надлежните служби. Во текот на 
2015 година посебен фокус ќе биде ставен на отварањето на услугите кон надворешните 
корисници, односно кон креирање на еднонасочни и двонасочни сервиси кои ќе можат 
целосно да се реализираат електронски, а се од доменот на локалната самоуправа.  

Кон ова се додава и делот поврзан со интероперабилноста. До крајот на оваа година 
ќе се изработи студија за усогласеноста на постојниот информационен систем во Општина 
Велес со националната рамка за интероперабилност, како појдовна основа за развој на 
интеринституционална комуникација во делот на размена на податоци и документи. 

Во овој контекст неможе да се изостави Советот на општината, за чие современо 
работење повеќе од неопходно е осовременување на целата инфрастриктура почнувајќи од 
замена на застарените компјутери кои сеуште работата на MS WinXP оперативен систем и 
се „црна точка“ од аспект на безбедност на информации и надрадба на постојното решение 
или целосна негова миграција на Office 365 платформа.  

Во текот на 2015 ќе започнат и подготовките за изработка на нова Стратегија за ИКТ за 
наредниот тригодишен период која ќе биде целосно сервисно оријентирана. 


